
 

სახვითი ხელოვნების კონკურსის სატენდერო პირობები 

 

სახვითი ხელოვნების კონკურსში მონაწილეობს აჭარის ადმინისტრაციულ ტერიტორიაზე 

არსებული ზოგადსაგანმანათლებლო დაწესებულებების  მეხუთე - მეცხრე კლასის მოსწავლეები 

კატეგორიების შესაბამისად:  

 I კატეგორია   5-6 კლასები 

 II  კატეგორია   7- 9კლასები 

 

ვადები 

 

კონკურსი ჩატარდება ორ ტურად - პირველი და მეორე ტური. ორივე ტური უნდა ჩატარდეს 2023 

წლის მარტი-ივნისის თვეში.  კონკურსის ჩატარების განრიგი უნდა შედგეს სამინისტროსთან 

შეთანხმებით. 

 

ტურების ორგანიზება 

 

პირველი ტური  

1. კონკურსში მონაწილეობისთვის კატეგორიების შესაბამისად  მოსწავლეების რეგისტრაციას 

უზრუნველყოფს სამინისტრო. 

2. კონკურსის პირველი ტურის ჩატარების ორგანიზებას უზრუნველყოფს სამინისტრო. 

პირველი ტური ჩატარდება ზოგადსაგანმანათლებლო დაწესებულებებში. კონკურსანტს 

პირველ ტურზე მოეთხოვება თემატური ფერწერული ნამუშევრის შესრულება. თემატიკა 

შეირჩევა კონკურსის დღეს ზოგადსაგანმანათლებლო დაწესებულებაში შექმნილი 

კომისიის მიერ. კონკურსანტმა ნამუშევრის შესასრულებლად უნდა გამოიყენოს წყლის 

საღებავები (აკვარელი ან გუაში). სამუშაო უნდა შესრულდეს A3  ფორმატზე.  სამუშაოს 

შესასრულებლად მიეცემა 3 საათი. პირველ ტურში მოსწავლის მიერ შესრულებულ 

ნამუშევარს 1-30 ქულის ჩათვლით აფასებს ზოგადსაგანმანათლებლო დაწესებულებაში 

შექმნილი კომისია. მეორე ტურში მონაწილეობისთვის (ორივე კატეგორიაში ერთად) 100-

მდე კონტიგენტიანი სკოლა წარმოადგენს არაუმეტეს 3 მონაწილის, 101-დან 600-ის 

ჩათვლით - არაუმეტეს 5 მონაწილისა და 601 და  მეტი - არაუმეტეს 8 მონაწილის შესახებ 

ინფორმაციასა და შეფასებას. მეორე ტურში გადასულ მოსწავლეებს კატეგორიების 

შესაბამისად გამოავლენს სამინისტრო. 

 

მეორე ტური  

1. მეორე ტური ჩატარდება ქალაქ ბათუმში სამინისტროს მიერ გამოყოფილ სივრცეში, 

რომელიც აღჭურვილი იქნება შესაბამისი ინვენტარით, გათბობით, სველი წერტილებით 

და სადეზინფექციო საშუალებებით. 

2. მეორე ტურში მონაწილე მოსწავლეთა რაოდენობა ორივე ასაკობრივ კატეგორიაში იქნება 

არაუმეტეს 200 მოსწავლისა. 



 

3. საკონკურსო სივრცის მოწყობა მოეთხოვება ტენდერში გამარჯვებულ მიმწოდებელს, რაშიც 

იგულისხმება: მოსწავლეთა რეგისტრაციისთვის და მოსწავლეთა კატეგორიების მიხედვით 

გამოყოფილი სივრცეების მოწყობა, მოსწავლეთა რაოდენობაზე გათვლილი 

ინდივიდუალური მერხისა და სკამის, A3 ფორმატის ვატმანის, სამხატვრო ფანქრის, წყლის 

საღებავების (აკვარელი, გუაში), საშლელის, სათლელის, მშრალი და სველი 

ხელსახოცებისა და წყლისთვის ჭურჭლების ორგანიზება,  ბანერებისა და მიმართულების 

განმსაზღვრელი ნიშნების განთავსება. 

4. საკონკურსო სივრცეში მოსწავლეების გადანაწილება უნდა მოხდეს წინასწარ შედგენილი 

სარეგისტრაციო ფორმების მიხედვით, გადანაწილება უნდა მოხდეს ორგანიზებულად, 

მონაწილეებმა რეგისტრაციის გავლისას უნდა მიიღონ სარეგისტრაციო ბარათი, სადაც 

მითითებული იქნება სართულის, აუდიტორიისა და ადგილის ნომერი.  

5. მეორე ტური უნდა მიმდინარეობდეს დამკვირვებელთა მეთვალყურეობის ქვეშ. 

აუდიტორიაზე  უნდა იყოს არანაკლებ 1 დამკვირვებელი. დამკვირვებელი არ შეიძლება 

იყოს ხელოვნების სპეციალისტი. დამკვირვებელი მოსწავლეთა რეგისტრაციისას 

უზრუნველყოფს ნაკადის მოწესრიგებას, მოსწავლეების განაწილებას აუდიტორიაში 

კუთვნილ ადგილას და სიმშვიდის შენარჩუნებას, დამკვირვებელი მოსწავლეებს უხსნის, 

რომ დაუშვებელია გადახატვა, სხვა მოსწავლეებზე დახმარების გაწევა, ან კონკურსის 

მონაწილისთვის  რაიმე ფორმით ხელის შეშლა, ნამუშევარზე სახელის, გვარის, სკოლის ან 

რაიმე სხვა მიმანიშნებელი გამოსახულების დატანა. დამკვირვებელი სამუშაო დროის 

ამოწურვისთანავე იბარებს მოსწავლეების მიერ შესრულებულ ნამუშევრებს, რომლებსაც 

ანიჭებს საიდენტიფიკაციო კოდებს. დამკვირვებელი მოსწავლეს ნამუშევრის ჩაბარებას 

ადასტურებინებს სარეგისტრაციო ჟურნალში ხელმოწერით.  

6. მეორე ტური უნდა დაიწყოს განსაზღვრული დროის შესაბამისად. კომისია კონკურსის 

დღეს აუდიტორიაში მოსწავლეთა თანდასწრებით ხსნის დალუქულ კონვერტს, საიდანაც 

იღებს თემის დასახელებას,  კატეგორიების შესაბამისად (სულ ორი თემა, პირველი და 

მეორე კატეგორიის მოსწავლეებისთვის), დასახელებული თემის შინაარსის მიხედვით 

მოსწავლემ უნდა შეასრულოს თემატური ფერწერული ნამუშევარი. კომისიამ მოსწავლეებს 

უნდა გააცნოს კრიტერიუმები, რომლის მიხედვითაც შეფასდება ნამუშევრები, რათა 

მოსწავლეებმა გაითვალისწინონ, რას უნდა მიაქციონ ყურადღება ნამუშევრის 

შესრულებისას. კონკურსანტებმა ნამუშევრის შესასრულებლად უნდა გამოიყენონ წყლის 

საღებავები (აკვარელი ან გუაში). სამუშაო უნდა შესრულდეს A3 ფორმატზე. სამუშაოს 

შესასრულებლად მიეცემათ 3 საათი.  

7. მეორე ტურში მოსწავლეთა მიერ შესრულებულ ნამუშევრებს 1-10 ქულის ჩათვლით 

აფასებს კომისია და ასაკობრივი კატეგორიების შესაბამისად ავლენს გამარჯვებულებს. 

კომისია 

1. ხელოვნების შესაბამისი მიმართულების სპეციალისტებისგან (არანაკლებ 3)  

დაკომპლექტებული კომისია ადგენს კონკურსის მეორე ტურის დავალებებს, უწევს 

კონსულტაციებს მეორე ტურზე მოსწავლეებს და აფასებს მოსწავლეთა ნამუშევრებს. 



2. კომისიის წევრები უნდა აკმაყოფილებდნენ შემდეგ მოთხოვნებს: 

 უმაღლესი განათლება სახვით ხელოვნებაში  (მაგისტრი/სასურველია დოქტორი); 

 არანაკლებ სამწლიანი სამუშაო გამოცდილება სახელოვნებო უმაღლეს/პროფესიულ  

საგანმანათლებლო დაწესებულებაში;  

 მსგავს კონკურსებში მონაწილეობის გამოცდილება. 

 

მომსახურება 

ხელშეკრულების დადებიდან არაუგვიანეს 7 კალენდარული დღისა მომწოდებელი სამინისტროს 

აწვდის: 

1. სახვითი ხელოვნების სპეციალისტთა მონაცემებს შესათანხმებლად შესაბამის 

დოკუმენტებთან ერთად; 

2. მეორე  ტურის  დაწყებამდე არაუგვიანეს 10 სამუშაო დღისა:  

 მეორე ტურის დავალებებსა და შეფასების კრიტერიუმებს 

 დამკვირვებელთა მონაცემებს ფორმის შესაბამისად 

 მეორე ტურში მონაწილე თითოეულ მოსწავლეზე გათვლილი (A3 ფორმატის 

ვატმანს, სამხატვრო ფანქარს, პალიტრას,  მშრალ (ქაღალდი) და სველ ხელსახოცებს, 

წყლის საღებავებს (აკვარელი, გუაში), საშლელს, სათლელსა და წყლისთვის 

ჭურჭელს) სამხატვრო მასალები (ჩამოთვლილ სამხატვრო მასალას ტენდერში 

გამარჯვებული მომწოდებელი იღებს სამინისტროსაგან) უნდა დახვდეთ მეორე 

ტურში მონაწილე მოსწავლეებს კონკურსის დღეს აუდიტორიებში მაგიდებზე 

გადანაწილებული) 

3. მეორე  ტურის ჩატარებიდან  არაუგვიანეს 10 კალენდარული  დღისა:  

 მეორე ტურში მოსწავლეების მიერ შესრულებულ ნამუშევრებს მატერიალური 

სახით; 

 მეორე ტურში მონაწილე მოსწავლეების სიებს მიღებული ქულების მითითებით 

ელექტრონული და ბეჭდური სახით  

 დამუშავებულ 6 ნამუშევარს (ნახატი) - მინაში ჩასმული, მუყაოს ზედაპირზე, 

გვერდები დამუშავებული. 

 

პროცედურული დარღვევებისა და  შედეგების გასაჩივრება 

1. კონკურსის პირველი ტურის პროცედურული დარღვევებისა და შედეგების თაობაზე 

თითოეული  კატეგორიის მიხედვით წარმოშობილი დავები განიხილება შესაბამისი 

რესურსცენტრის უფროსის ინდივიდუალური ადმინისტრაციულ-სამართლებრივი 

აქტით შექმნილი საპრეტენზიო კომისიის მიერ. 

2. მეორე ტურის პროცედურული დარღვევებისა და შედეგების თაობაზე თითოეული 

კატეგორიის მიხედვით წარმოშობილ დავებს განიხილავს  ტენდერში გამარჯვებული 

კომპანიის  მიერ დაკომპლექტებული კომისია.   


